
Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



Aus Daniel un siene dree Frind 
kjlien wieren, wonden see en Israel.  
Een Dach kjeem de Armee von een 

stoakja Kjennich un neem an wajch, 
no sien Launt.  De Kjennich heet 

Nebukadnezar un sien Launt heet 
Babel. 



Daniel un siene Frind worden  
sea goot behaundelt en Babel.  De 
Kjennich haud an jewält, wiels see 
kluak wieren un schmock leeten.  
Hee wull dee loten utlieren, daut  
see fa am schaufen  
kunnen. 



See kjrieejen goodet Äten, krakjt 
soont aus de Kjennich selfst.  Oba 
Daniel un siene Frind wullen daut 
nich aula äten, wiels daut jäajen 
daut Judsche Jesaz wia. 



Daniel haud Gott vesproaken, hee 
wudd jehuarsom sennen, un hia wia 
soon Äten aus Gott veboden haud. 



Daniel fruach däm Oppsechta no 
Frieheit, daut see däm Kjennich  
sien Äten nich äten brukten.  Wan 
de Oppsechta nich deed waut de 
Kjennich velangd,  
dan kunn hee  
Strof kjrieen. 



Oba Gott muak daut, daut Daniel 
sea goot aunjeseenen wort.  



Daniel un siene Frind wullen blooss 
Schaublen un Jreens äten un Wota 
drinkjen.  De Oppsechta säd hee 
wudd daut fa 10 Doag proowen. 



Aus de 10 Doag äwa wieren, leeten 
Daniel un siene Frind jesunda aus  
de aundre junge Mana, dee von däm 
Kjennich sien Äten jejäten hauden.  
Dan jeef de Oppsechta an wieda  
de Schaublen  
un Jreens un  
Wota. 



Dise junge Mana wieren tru to  
Gott, un Gott säajend an.  Gott  
jeef an Weisheit un Konst en waut 
see lieeden.  Daniel vestunt uk 
Visionen un Dreem to dieden. 



Aus see dree Joa 
 wieren en de School 

en Babel jewast, 
kjeemen see ver 

 däm Kjennich 
Nebukadnezar. 



Nebukadnezar säd 
 daut Daniel un siene 

dree Frind wieren daut 
 baste.  De Kjennich 
wort en daut Daniel 

 mea wist aus aul 
 siene weise 

 Mana. 



Eene Nacht haud de Kjennich eenen 
Droom dee am orruich muak. 



Hee roopt siene weise Mana, 
Stiernkjikja un Hakjsenmeistasch 
toop.  De Kjennich säd, "Ekj haud 
eenen Droom, un  
ekj sie orruich  
daut ekj nich  
weet waut  
de meent."  



De Mana säden, "Mucht ons 
Kjennich lang läwen.  Saj ons  
dienen Droom, un wie  
woaren die sajen  
waut dee  
bediet." 



Oba de Kjennich säd, "Nä!  Jie 
motten mie dän Droom sajen  
un waut de bediet.  Wan  
jie daut nich kjennen,  
woa ekj junt  
en Stekja  
haken un  
june  
Hiesa  
vebrennen. 



Oba wan jie mie dän Droom vetalen 
un waut de bediet, woa ekj junt  
ieren un junt Jeschenkja  
un Aunerkjanunk  
jäwen."  Kjeent von  
de weise Mana kunn  
am sajen  
waut  
hee  
jedreemt haud. 



Däm Kjennich siene weise Mana 
säden, "Doa es kjeen Mensch oppe 

Ieed, waut daut kaun no 
 waut du frajchst. 



Blooss de Jetta kjennen daut, un 
dee wonen nich mank Menschen."  
De Kjennich wort sea doll un säd, 

"Lot   aule weise Mana aufschaufen." 



Aus de Soldoten  
no Daniel kjeemen,  
fruach hee däm  
Kapitän Arjoch,  
"Wuarom lat de  
Kjennich de weise  
Mana ombrinjen?" 



Un Arjoch vetald am  
aules waut jeworden  
wia.  Dan jinkj Daniel  
nom Kjennich.  Hee  
fruach no mea Tiet,  
un dan wudd hee am  
dän Droom un de  
Bediedunk  
sajen. 



Daniel jinkj no sien Hus 
un vetald siene Frind 
Schadrach, Meschach 
un Abed Nego waut 
jeworden wia. 



Daniel wist nich waut 
däm Kjennich jedreemt 
haud ooda waut daut 
meend, oba hee kjand 
eenem dee aules wist. 



Hee wist Gott wist 
aules, un soo fungen 
see aun to bäden. 



Gott weess Daniel waut 
Nebukadnezar jedreemt haud, 

 un waut daut bedied. 



Daniel dankt Gott un säd, "Preist 
Gott von Eewichkjeit bat 

Eewichkjeit; hee haft 
 Weisheit un 

 Macht." 



Daniel jinkj schwind nom Kjennich un 
säd, "Doa es een Gott em Himmel 

dee daut opdakjen kaun, 
 waut vestoaken es." 



Un hee vetald am waut 
hee jedreemt haud, un 
waut daut meend. 



Aus de Kjennich Nebukadnezar dän 
Droom hieed un waut dee bedied, 
kjneed hee ver Daniel un  
säd, "Nu daut du mie dit  
jewäsen hast, es doa  
kjeen Twiewel, dien  
Gott es de  
Gott äwa  
de Jetta,  
un Har äwa  
Kjennichs. 



Hee es dee, dee Jeheemnissen 
opdakjen kaun."  Un de  
Kjennich stald Daniel  
en een huaget Aumt  
un jeef am Jeschenkja. 



Daniel rejieed äwa de gaunse 
Prowins Babel, un wia de  
Väaschta von aul de  
weise Mana en Babel. 



Daniel, de Jefangna 
 

 Eene Jeschicht von en daut Wuat  
Gottes, de Bibel 

 
finjt eena en 

 
 Daniel 1 - 2  

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

